Fundur stjórnar KFÍ
haldinn í Íþróttahúsinu á Torfnesi, annarri hæð, miðvikudaginn 9. maí 2012.
Mættir: Sævar Óskarsson, Ingólfur Þorleifsson, Óðinn Gestsson, Guðni Guðnason, Birna Lárusdóttir, Sturla Stígsson og Guðfinna Hreiðarsdóttir. Birna ritaði fundargerð.
1. Endurkjörin stjórn skiptir með sér verkum.

Stjórn og varamenn voru endurkjörin án breytinga á aðalfundi KFÍ 4. maí s.l. Nýkjörin stjórn skiptir með sér verkum og er verkaskipting óbreytt. Guðni heldur áfram sem gjaldkeri stjórnar og Birna sinnir áfram ritarastörfum. Ingólfur og Óðinn eru meðstjórnendur.
2. Lokahóf.
Stjórn var sammála um að vel hefði tekist til með lokahóf KFÍ. Hátt í 60 manns sátu hófið, veittar voru viðurkenningar og skemmtiatriði flutt af meistaraflokkum. Hugsanlega mun fyrirkomulagi hófsins verða breytt að ári en það bíður síðari útfærslu.
3. Leikmannasamningar til samþykktar stjórnar.

Ingólfur kynnti samninga við Ara Gylfason, Jón Hrafn Baldvinsson og Kristján Pétur Andrésson. Stjórn samþykkir samningana fyrir sitt leyti og heimilar undirskrift þeirra. Samningarnir eru grundvöllur annarra samninga sem gerðir verða fyrir næsta tímabil.

4. Uppstilling íþróttasalar fyrir Lúlú og aðstoð í útskriftarveislu.

Útskrift Menntaskólans á Ísafirði fer fram 19. maí. Að venju mun KFÍ aðstoða við uppsetningu á sal og framkvæmd veislunnar. 
5. Hugmynd um stofnun KFÍ-B.

Sturla Stígsson, kynnir hugmynd að KFÍ-B, vettvang fyrir menn (og konur) sem vilja leika sér í körfubolta og jafnvel að keppa í deild. Stjórn lýsir yfir ánægju með þessa hugmynd og samþykkir að koma að verkefninu og mun Sturla vinna það áfram.

